
Jour.nr. 02-104_2

Dags. 28-04-03  

Trivnaðarnevnd Løgtingsins

Viðv. Arbeiðskaðatryggingarlóg, Løgtingsmál nr. 95

Føroya Kommunufelag hevur hesar viðmerkingar til omanfyrinevnda uppskot til løgtingslóg.

Alment

Alment kann sigast, at tað er sera trupult hjá felagnum at meta um fíggjarligu avleiðingarnar av uppskotinum millum annað tí at hugtakið arbeiðskaðar/vinnusjúkur verður víðkað.

Harumframt er tað ivassamt um tað er rætt at áleggja kommunum tryggingarskyldu hjá einum privatum tryggingarfelag, og somuleiðis at áleggja tryggingarfelagnum uppgávur sum higartil hava ligið hjá dagpengadeildini hjá Almannastovuni.  

Tryggingarskylda

· Uppskotið áleggur ikki landinum tryggingarskyldu, men harafturímóti havakommunurnar skyldu til at tekna trygging.

Tryggingarfelag Føroya hevur mett at tryggingargjøldini fara at hækka við umleið 40 % við fyriliggjandi uppskoti. 

Í viðmerkinginum til lógaruppskotið verður nevnt, at tað kann tálma hækkingini av tryggingargjøldum, at eisini øllum sjálvstøðugt vinnurekandi nú verður álagt tryggingarskylda. Grundgevingin er, at tað nú verða fleiri persónar til at bera ábyrgdarvandan hjá tryggingarfeløgunum. 

Út frá hesi fyritreyt høvdu tryggingargjøldini minkað uppaftur meir um landið eisini hevði tryggingarskyldu.

Felagið mælir tí til, at landið eisini verður umfatað av tryggingarskylduni ella, at kommurnar á sama hátt sum landið hava møguleika at verða sjálvtryggjað. 

Dagpeningur

Landið kemur sambært uppskotinum at hava eina sparing orsakað av at

· uppskotið áleggur tryggingarfeløgum at bera allar dagpengaútreiðslurnar í arbeiðsskaðatryggingarmálum, meðan galdandi vanlukkutryggingarlóg ikki tekur við fyrr enn 15. dagin eftir arbeiðsskaðan.

Men tað er ikki tryggingarfelagið sum í síðsta enda kemur at bera útreiðslurnar av tí sparing sum landið í hesum føri hevur. Rokningin verður send teimum ið hava tryggingarskyldu, millum annað kommununum.

Felagið mælir tí til, at parturin um dagpening verður tikin úr lógaruppskotinum
At enda vil Føroya Kommunufelag enn einaferð minna á rundskrivið frá Løgmálaráðnum sum millum annað staðfestir at “kommunurnar eiga at verða tiknar við upp á ráð frá byrjan, tá arbeitt verður við lóggávu, ið viðvíkur kommununum”.

fyri felagið

